
Dª. YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na sesión ordinaria do 03 de
marzo de 2022 adoptou o seguinte acordo:

16.- PROPOSTA  DE  RESOLUCIÓN  DE  RECURSO  DE  ALZADA  CONTRA  A
RESOLUCIÓN DAS ALEGACIÓNS PRESENTADAS CONTRA A VALORACIÓN DE
MÉRITOS NO PROCESO SELECTIVO PARA CUBRIR 5 PRAZAS DE SARXENTO
DE EXTINCIÓN DE INCENDIOS POR PROMOCIÓN INTERNA (OEP 2017-18-19).
EXPTE. 36954/220.
Dáse conta do informe-proposta de data 18/02/2022, asinado pola secretaria e polo
presidente do Órgano de Selección, que di o seguinte:

 D. MIGUEL ANGEL CABALEIRO NOVELLE o dia 20/10/2021 co código (W614402-4165)
presenta  recurso  de  alzada  contra  a  resolución  do  órgano  de  selección  as  alegacións
formuladas contra as valoracións do concurso de méritos.

1) ANTECEDENTES DE FEITO:

PRIMEIRO- A Xunta de Goberno Local na sesión de data  12 de marzo de 2020 aprobou a
convocatoria  dos  procesos  selectivos  destinados  á  execución  das  Ofertas  de  Emprego
Público do Concello de Vigo 2017 2018 e 2019 e, así mesmo, aprobou as bases reitoras dos
procesos selectivos destinados á execución das citadas ofertas de emprego público.

Dentro do obxecto desta convocatoria está a cobertura de 5 prazas de sarxento de extinción
de  incendios  enmarcadas  no  grupo  C1  de  titulación;  escala  administración  especial;
subescala, servizos especiais; clase, extinción de incendios; categoría, sarxento, reservadas
para promoción interna entre funcionarios  de carreira  do grupo C2 e  a  cubrir  mediante
concurso-oposición.

SEGUNDO- O  órgano de selección,  na sesión de data 26 de agosto de 2021, finaliza a
valoración do concurso de méritos e acorda a súa publicación na paxina Web do Concello
de Vigo, que se realiza na data 27 de agosto de 2021, acordando a concesión dun prazo de
3 días hábiles para a presentación de reclamacións as citadas valoración.

TERCEIRO – O órgano de selección nas sesións de datas 2 e 14 de setembro de 2021
adopta acordos de resolución das alegacións presentadas dentro do prazo conferido ao
efecto, resolución que se publica na paxina Web municipal na data 30 de setembro de 2021,
co  seguinte  contido,  no  que  se  refire  a  reclamación  presentada  por  D.  Miguel  Angel
Cabaleiro Novelle:

“ACORDO:  En relación ca titulación aportada, o Ciclo referido ten equivalencia a un FP2
(mesmo nivel que o esixido para o ingreso), polo que no seu caso correspondería a sua
valoración coma mérito dentro do punto 3.2 da cláusula décima. Sen embargo, a titulación

non ten relación directa coas funcións do posto a que se poda adscribir a praza, polo que
non procede a sua valoración”

Informando que contra o anterior acordo pode presentar recurso de alzada ante a Xunta de
Goberno Local.

2) NORMATIVA DE APLICACIÓN
• Constitución Española de 6 de decembro de 1978.
• Lei 7/1985, do 2 de abril, Reguladora das Bases do Réxime Local. 
• Real decreto lexislativo 781/1986, de 18 de abril, Texto Refundido das Disposicións

Legais Vixentes en materia de Réxime Local.
• Lei  39/2015,  de  1  de  outubro,  do  Procedemento  Administrativo  Común  das

Administracións Públicas.
• Lei 40/2015, de 1 de outubro de Réxime Xurídico das Administracións Publicas.
• Bases  reitoras  dos  procesos  selectivos  destinados  á  execución  das  Ofertas  de

EMPREGO  Público do concello de Vigo 2017,2018, e 2019 publicadas no Boletín
oficial da Provincia de Pontevedra núm. 128 do 7 de xullo de 2020 e a rectificación
de erros publicada no BOPP 206 de 26 de outubro de 2020.

3) CONSIDERACIÓNS XURÍDICAS

PRIMEIRA.- O artigo 121 da Lei 39/2015 regula o recurso de alzada dispoñendo que:

“ 1. Las resoluciones y actos a que se refiere el artículo 112.1, cuando no pongan fin a la vía
administrativa, podrán ser recurridos en alzada ante el órgano superior jerárquico del que los
dictó. A estos efectos, los Tribunales y órganos de selección del personal al servicio de las
Administraciones  Públicas  y  cualesquiera  otros  que,  en  el  seno  de  éstas,  actúen  con
autonomía funcional, se considerarán dependientes del órgano al que estén adscritos o, en
su defecto, del que haya nombrado al presidente de los mismos.

2. El recurso podrá interponerse ante el órgano que dictó el acto que se impugna o ante el
competente para resolverlo.

Si el recurso se hubiera interpuesto ante el órgano que dictó el acto impugnado, éste deberá
remitirlo al competente en el plazo de diez días, con su informe y con una copia completa y
ordenada del expediente.

El titular del órgano que dictó el acto recurrido será responsable directo del cumplimiento de
lo previsto en el párrafo anterior.”

SEGUNDA-   A base décimo sétima das xerais  dispón  que contra  a desestimación das
reclamacións resoltas polo órgano de selección poderase interpoñer recurso de alzada ante
o órgano que designou ao órgano de selección (Xunta de Goberno Local) no prazo dun mes
contado a partir do seguinte ao da súa notificación ou publicación.

TERCEIRA  - Os  recursos  se  presentan  por  quen  ten  a  condición  de  interesados  no
procedemento e dentro do prazo legalmente establecido (Base décimo sétima das xerais da
convocatoria). 

CUARTA- Consonte ao disposto na base 8.1 das xerais da convocatoria corresponde  a
Secretaria formular a Xunta de Goberno a proposta de resolución dos recursos de alzada
presentados contra as decisións dos órganos de selección.            

CONTIDO DO RECURSO PRESENTADO: O recurso se basea  nas seguintes alegacións:
No  concurso de méritos non se lle valorou correctamente  un título de Técnico Superior en
Produción por Mecanizado, obtido conforme ao Real Decreto2417/1994, de 16 de decembro
e  o Real Decreto 2428/1994, de 16 de decembro.

Ante as alegacións presentadas pola valoración en 0 puntos no concurso de méritos do
citado titulo, na resolución das alegacións o órgano de selección  ACORDA:” En relación ca
titulación aportada, o Ciclo referido ten equivalencia a un FP2 (mesmo nivel que o esixido
para o ingreso), polo que no seu caso correspondería a sua valoración coma mérito dentro
do punto 3.2 da cláusula décima. Sen embargo, a titulación non ten relación directa coas
funcións do posto a que se poda adscribir a praza, polo que non procede a sua valoración. A
vista  do  exposto  o  órgano  de  selección  acorda  a  desestimación  das  alegacións
presentadas.”

Di que para o acceso ao Grupo B  se esixe estar en posesión do Titulo de Técnico Superior
e que para o acceso ao Grupo C se esixe Titulo de bachiller o técnico 

O reclamante cumpre os requisitos establecidos no apartado 3.1 da Base  Xeral  Décimo
Segunda,  relativa  ao   persoal  funcionario,  quenda  de  promoción  interna,  ao  estar  en
posesión de titulación (académica) superior a esixida para o acceso a praza de Sarxento de
extinción de incendios do grupo C1 de titulación, polo cal se lle debe conceder 1 punto extra
na sua  puntuación final.

Solicita expresamente se leve a cabo a seguinte práctica probatoria consistente en que se
requira a Consellería de Educación da Xunta de Galicia, en canto entidade competente, para
que determine a equivalencia do título de “Técnico Superior en Produción por Mecanizado”
aportado polo  dicente,  en relación aos grupos de clasificación dos corpos e escalas  do
persoal funcionario da Administración Xeral da Comunidade Autónoma de Galicia; e máis
concretamente si dita titulación e esixida legalmente para acceder ao subgrupo C1 o a un
grupo superior.  Para  elo  deberá remitirse  copia  del  título  aportado polo   reclamante na
instancia.

ACTUACIÓNS DO ÓRGANO DE SELECCIÓN:
O órgano de selección acordou aceptar a proba solicitada polo recorrente e na data  22 de
decembro de 2021 solicitou informe a Concelleira de Educación co seguinte contido:

“en relación co recurso de alzada presentado por un aspirante a unha praza de sarxento de
extinción de incendios do Concello de Vigo, e a proba solicitada polo mesmo, se da traslado
da súa petición para informe :

O aspirante  presenta un titulo  de “Técnico Superior  en Produción por  Mecanizado”  que
considera que debe ser valorado como un título de técnico superior, que sería suficiente
para o acceso a un grupo B de clasificación dos corpos e escalas do persoal funcionario da
Administración  xeral  da  Comunidade  Autónoma  de  Galicia.  (achégase  copia  do  titulo
aportado)

Os requisitos para o acceso a praza, en canto a titulación son: estar en posesión do titulo de
bacharelato Superior, FP II, ou equivalente.

Polo exposto, se solicita a emisión de informe sobre se o título aportado polo interesado é
superior aos requiridos para o acceso a praza correspondente ao subgrupo C1.

E solicita: “requirir a Consellería de educación da Xunta de Galicia para que determine a
equivalencia do titulo de “técnico superior en produción por mecanizado” en relación aos
grupos de clasificación dos corpos e escalas do persoal funcionario da Administración xeral
da Comunidade Autónoma de Galicia,  e  mais concretamente se dita  titulación é esixida
legalmente para acceder ao subgrupo C1 o a un grupo superior”.

Na data 12  de xaneiro de 2022, se recibiu informe da Consellería de Educación co seguinte
contido:
      
 “ASUNTO: INFORME EQUIVALENCIA ESTUDOS FP

ANTECEDENTES/DOCUMENTOS:

1.  A  área  de  recursos  humanos  e  formación  do Concello  de  Vigo  solicitou,  con  22  de
decembro  de  2021,  emisión  de  informe  sobre  a  equivalencia  entre  o  título  de  Técnico
superior dun ciclo con currículo LOXSE e un título de FP II, para dar resposta a un recurso
de alzada presentado por un aspirante a unha praza de sarxento de extinción de incendios
do propio Concello.

2.  A disposición  adicional  trixésimo primeira  da Lei  orgánica  2/2006,  de  3  de maio,  de
educación, establece no seu artigo 4:

4. El título de Técnico Especialista de la Ley 14/1970, de 4 de agosto, General de Educación
y  Financiamiento  de  la  Reforma  Educativa  tendrá  los  mismos  efectos  académicos  y
profesionales que el nuevo título de Técnico Superior en la correspondiente especialidad.

3.  O artigo 10 do RD 777/98 (BOE 8 de maio)  polo  que se desenvolven determinados
aspectos da ordenación da FP no ámbito do sistema educativo establece que:

Artículo 10: Efectos académicos y profesionales del título de Técnico Especialista.

El título de Técnico Especialista en la correspondiente especialidad tiene los mismos efectos
académicos y profesionales que el título de Técnico superior, tal como se indica en el anexo
III, según lo preceptuado en la disposición adicional cuarta, apartado 4, de la Ley Orgánica
de Ordenación General del Sistema Educativo.
  
 CONCLUSIÓNS:

Tendo en conta o anterior, o título de FP II (establecido na Lei 14/1970 co nome de Técnico
especialista)  esixido  na  convocatoria  da  oferta  de  emprego  do  Concello  de  Vigo  é
equivalente,  a  todos  os  efectos (académico  e  profesional),  ao  de  Técnico  superior
(establecido na Lei  Orgánica 1/1990,  do 3 de outubro,  de Ordenación Xeral  do Sistema
educativo e que se mantén coa Lei Orgánica 2/2006, de 3 de maio, de educación e as súas
sucesivas modificacións).”

ACORDO DO ÓRGANO DE SELECCIÓN: 

O órgano de selección,  a vista  das conclusións  do informe emitido  pola  Conselleira  de
Educación, no que se di que o titulo de FP II esixido na convocatoria da oferta de emprego
do  Concello  de  Vigo,  é  equivalente  ao  de  técnico  superior,  acorda  por  unanimidade,
desestimar o recurso de alzada interposto por D. Miguel Angel Cabaleiro Novelle, contra os
acordos adoptados en sesións celebradas en datas 2 e 14 de setembro de 2021 polos que
se  resolven  as  alegacións  presentadas  contra  a  valoración  do  concurso  de  méritos  e
publicados na paxina Web municipal na data 30 de setembro de 2021, ratificando o acordo
adoptado nas mesmas en relación coa reclamación presentada polo recorrente.

Polo exposto, de conformidade co disposto no artigo 121 da Lei 39/2015 do Procedemento
Administrativo  Común  das  Administracións  Públicas  e  as  bases  reguladoras  do
procedemento  de  selección  PROPONSE  á  Xunta  de  Goberno  Local  a  adopción  do
seguinte :

ACORDO: 

1º DESESTIMAR o recuso de alzada, presentado por  D. Miguel Angel Cabaleiro Novelle na
data 20 de outubro de 2021, contra os acordos do órgano de selección de datas 2 e 14 de
setembro de 2021 publicados na data 27 de setembro de 2021, polos que se resolven as
alegacións presentadas contra as valoración do concurso de méritos, no proceso selectivo
para a provisión de 5 prazas de sarxento de extinción de incendios enmarcadas no grupo C1
de titulación, polos motivos expostos no presente informe-proposta.

3º A presente resolución pon fin á vía administrativa. Contra a mesma poden os interesados
interpor recurso contencioso-administrativo ante os Xulgados desa clase dos de Vigo no prazo
de dous meses a contar desde o dia seguinte a súa notificación ( artigos  8.1,25.1 e 46.1 da lei
29/98 da Xurisdición Contencioso-administrativa )     

Acordo:
A Xunta de Goberno Local aproba a proposta contida no precedente informe.

E para que así conste e produza os seus efectos, emito a presente certificación coa
salvedade do artigo 206 do Regulamento de organización, funcionamento e réxime
xurídico  das  entidades  locais,  de  orde  do  Excmo.  Alcalde,  en  Vigo  na  data  da
sinatura dixital.

SGF/rs

V. e  Pr.
O ALCALDE,
Abel Caballero Álvarez.

